
GOUVÈNÈ HOCHUL MAKE PWOGRÈ NAN KAD ENVESTISMAN 100 MILYA DOLA 
MICRON NAN NOUYÒK LA AVÈK APWOBASYON ENFRASTRIKTI ESANSYÈL 

POU SIPÒTE PWOJÈ A  
  
Izin Micron yo pral kreye plis pase 50,000 nouvo djòb, ki gen ladan 9,000 djòb nan 

Micron ak plizyè milye djòb konstriksyon ki peye salè ki anvigè  
  

Gen ladan l pi gwo sal blanch nan peyi a ak estanda k ap mennen nan endistri a  
  

Anbochaj lokal yo kòmanse, veteran ak ti biznis yo gen priyorite  
  
  
Gouvènè Kathy Hochul te make yon pa annavan jodi a pou pwojè Micron nan Nouyòk 
Santral lè Komisyon Sèvis Piblik (Public Service Commission, PSC) Eta Nouyòk la 
adopte kondisyon yon pwopozisyon konjwen an koneksyon avèk petisyon National Grid 
la pou konstwi yon liy sèvis transmisyon anba tè ki mezire anviwon 5 km (2 mil), 345 
kilovolt ant yon sou-stasyon ki deja egziste ak zòn fabrikasyon teknoloji Micron yo 
pwopoze a nan Vil Clay, Konte Onondaga. PSC a te apwouve tou plan jesyon 
anviwònmantal ak konstriksyon National Grid la pou premye faz aktivite konstriksyon 
yo, ki gen ladan enstalasyon ekspansyon lès sou-stasyon Clay la, ak enstalasyon 
ekipman soti nan sou-stasyon Clay la rive nan kanpis Micron lan. Pwopozisyon konjwen 
an te siyen pa National Grid, Anplwaye Depatman Sèvis Piblik (Department of Public 
Service) Eta Nouyòk la ak Depatman Konsèvasyon Anviwònmantal (Department of 
Environmental Conservation) Eta Nouyòk la.  
  
"N ap travay di pou transfòme ekonomi nò eta a an yon gwo fòs ekonomik", Gouvènè 
Hochul te deklare. "Desizyon PSC a pran jodi a make yon gwo etap enpòtan pou 
devlopman pwojè Micron nan nò eta Nouyòk. Pwojè sa a pral transfòme Nouyòk Santral 
— epi n ap avanse rapidman avèk tout vitès ak refleksyon ki nesesè yo."  
  
Anplis apwouve koneksyon transmisyon yo, PSC a te apwouve tou plan konpayi sèvis 
piblik la konsènan resevwa ak trete plent piblik yo, adrese enkyetid anviwònmantal 
tankou pwoteksyon mas dlo ak bèt sovaj, epi ki kote ak ki lè aktivite konstriksyon yo pral 
fèt. Li chache tou idantifye epi minimize efè deranjan konstriksyon an epi li dekri 
netwayaj ak restorasyon apre konstriksyon an.  
 
Desizyon PSC a konsènan liy transmisyon yo, amelyorasyon sou-stasyon yo, ak plan 



konstriksyon yo se dènye etap enpòtan ki make patenarya kontinyèl ant Micron ak Eta 
Nouyòk ki te fòje an oktòb 2022 lè Micron te chwazi Nouyòk Santral pou 
megafabrikasyon li a, yon etablisman pou konstwi semi-kondiktè ki gen gwo demann. 
Gouvènè Hochul te travay nan tèt kole Eta a, patnè lokal ak federal yo pou prepare yo 
pou arive Micron epi fè envestisman kontinyèl nan kominote a ak nan rejyon an. Kòm 
yon pati nan pwogram ankourajman Green CHIPS Gouvènè a, Micron pral travay pou 
diminye emisyon gaz ki lakòz efè sè yo, elaji efò restorasyon, reyitilizasyon ak resiklaj 
dlo epi vize enèji san kabòn.  
  
Nan kòmansman ane sa a, Ajans Devlopman Endistriyèl (Industrial Development 
Agency, IDA) Konte Onondaga a ak Depatman Komès Etazini an te pibliye Pwojè 
Deklarasyon Enpak Anviwònmantal (Draft Environmental Impact Statement, DEIS) pou 
pwojè megafabrikasyon Micron an, yon eleman obligatwa nan alafwa Lwa sou Revizyon 
Kalite Anviwònmantal Eta a (State Environmental Quality Review Act, SEQRA) ak nan 
Lwa sou Politik Anviwònmantal Nasyonal (National Environmental Policy Act, NEPA) 
federal la Dokiman an ki gen anviwon 20,000 paj, ke Ajans Devlopman Endistriyèl 
Konte Onondaga a, Depatman Komès Etazini an ak Micron te prepare ansanm, reflete 
youn nan analiz ki pi apwofondi ki janm fèt pou yon pwojè nan Eta Nouyòk, ki apwopriye 
ak nati istorik ak enpak transfòmatè plan Micron nan pou envesti jiska 100 milya dola 
epi sipòte kreyasyon plis pase 50,000 djòb pandan plis pase 20 ane k ap vini yo. Pwojè 
a pral gen ladan l pi gwo espas sal blanch nan peyi a, apeprè 22,296 mèt kare (2.4 
milyon pye kare).  
  
Prezidan PSC a Rory M. Christian te deklare, "Pou yon pwojè ki osi gwo epi 
transfòmasyonèl tankou pa Micron nan, chak ajans gouvènman ki enplike dwe jwe wòl 
pa yo pou asire siksè li. Nou kontan ke pou pati pa nou, pa gen okenn pati ki te opoze 
aplikasyon transmisyon an oswa enfrastrikti a, ni kondisyon pwopozisyon konjwen an, 
epi kondisyon sètifika a adekwa pou pwoteje enterè piblik la epi pou asire ke yo evite 
oswa minimize enpak negatif enpòtan pwojè a."  
  
Envestisman 100 milya dola Micron te fè a se pi gwo envestisman prive nan listwa 
Nouyòk. Nan fen deseni an, youn sou kat pis ki fèt nan Etazini-pral pwodui nan ak 
alantou Nò Nouyòk — pa gen okenn lòt rejyon nan peyi a ki pral fabrike yon pi gwo 
pòsyon.  
  
Prezans Micron nan Nouyòk Santral reprezante yon kwasans transfòmatè nan Nò 
Nouyòk Sa gen ladan:  

  

• 9,000 nouvo djòb byen peye nan tout nivo edikasyon sou plas.  
• Plis pase 50,000 nouvo djòb pèmanan nan rejyon an pandan 30 pwochen ane yo 

ak plizyè dizèn milye djòb nan konstriksyon pandan 20 pwochen ane yo pou 
konstwi kanpis la.  

• Yon lòt 9.5 milya dola anplis nan pwodiksyon ekonomik rejyonal chak ane apati 
2027, ki pral ogmante pou rive plis pase 16 milya dola chak ane an 2041.  



• Yon lòt 3.3 milya dola anplis nan revni disponib anyèl pou moun ki nan Nouyòk 
Santral yo an 2035, ki pral ogmante pou rive nan yon mwayèn 5.4 milya dola pa 
ane jiska 2055.  

• Prèske 20 milya dola nan revni anplis pou gouvènman eta ak lokal yo pou 
amelyore lekòl yo ak lòt sèvis piblik nan 30 ane k ap vini yo.  

  
Gouvènè Hochul ak Micron te asosye tou sou inisyativ enpòtan pou asire ke moun nan 
Nouyòk Santral yo benefisye envestisman transfòmatè sa a, tankou:  

• Fon Envestisman Kominotè 500 milyon dola a te devlope pou asire kwasans 
ekonomik enklizif, devlopman mendèv ak amelyorasyon kalite lavi pou Nouyòk 
Santral.  

• Ouvèti yon laboratwa similasyon sal blanch dènye kri ki koute 15 milyon dola nan 
Onondaga Community College.  

• Kreyasyon Lekòl STEAM nan Syracuse la, premye lekòl teknik rejyonal nan 
Nouyòk Santral ki te ouvri pou elèv yo otòn sa a.  

  
Komisè Depatman Konsèvasyon Anviwònman Eta Nouyòk, Amanda Lefton, te 
deklare, "Anba lidèchip Gouvènè Hochul, pwopozisyon konjwen an reflete yon akò ki 
pwoteje resous natirèl vital Eta a pandan l ap fè avanse envestisman ekonomik 
transfòmasyonèl Micron nan Nouyòk Santral. DEC fyè pou l travay avèk patnè lokal, eta 
ak federal nou yo pou kolabore sou revizyon responsab enpak anviwònmantal yo pou 
asire ke resous natirèl nou yo ak kominote ki antoure yo pwoteje pandan n ap fè pwogrè 
nan devlopman ekonomik dirab."  
  
Prezidan ak Direktè Egzekitif Jeneral Otorite Rechèch ak Devlopman Enèji Eta 
Nouyòk la (New York State Energy Research and Development Authority, 
NYSERDA) la, Doreen M. Harris, te deklare, "Apwobasyon koneksyon sou-stasyon 
elektrik Micron an reprezante yon gwo pwogrè nan transfòme opòtinite envestisman 
istorik sa a an reyalite. Rive nan moman kritik sa a nan devlopman pwojè li a ap pwoche 
nou pou nou reyalize plizyè milye travay ki byen peye, nouvo opòtinite biznis, ak 
kwasans ekonomik alontèm ke pwojè sa a pral pote nan kominote yo nan Nouyòk 
Santral ak lòt kote ankò."  
  
Direktè Egzekitif Jeneral ak Komisè Empire State Development lan, Hope Knight, 
te deklare, "Envestisman istorik Micron nan Nouyòk la plis pase yon etap enpòtan nan 
fabrikasyon avanse—se yon opòtinite ki prezante yon fwa nan yon jenerasyon pou 
Nouyòkè yo. Soti nan travay ki byen peye rive nan nouvo fòmasyon ak chemen karyè, 
pwojè sa a ap bati yon ekonomi ki pi solid ak pi inovan pou eta nou an. Anba lidèchip 
Gouvènè Hochul, Nouyòk ap pran devan nan fabrikasyon semikondiktè epi li asire ke 
benefis kwasans sa a rive nan kominote yo atravè tout rejyon yo."  
  
Senatè Eta a, Rachel May, te deklare, "Nou gen yon opòtinite enpòtan nan Nouyòk 
Santral, grasa pwojè Micron nan, epi nou dwe pare pou li. Pou fè sa, enfrastrikti enèji 
nou an dwe bay gwo izin Micron yo elektrisite. Komisyon Sèvis Piblik Eta Nouyòk la te 
fè yon pa enpòtan nan direksyon objektif sa a lè li te apwouve yon plan elektrik ak 



konstriksyon. Mèsi Gouvènè Hochul ak PSC a paske yo kontinye sipòte pwojè sa a epi 
asire siksè li."  
  
Senatè Eta a, Christopher J. Ryan, te deklare, "Pandan kèk semèn ki sot pase yo, 
Micron te kòmanse etabli prezans li nan Nouyòk Santral. Depi ouvèti nouvo biwo yo nan 
sant vil Syracuse la, rive nan Laboratwa Similasyon Sal Blanch Micron nan Onondaga 
Community College, yo deja santi enpak Micron an. Apwobasyon PSC a pou sou-
stasyon elektrik National Grid la pèmèt nou fè yon lòt pa anplis pou nou rive nan plizyè 
milye djòb sendika nan konstriksyon ki byen peye ak karyè alontèm ki pral ankre fanmi 
yo isit la pandan plizyè jenerasyon. Mwen vle remèsye Gouvènè Hochul, Komisyon 
Sèvis Piblik la, National Grid, lidè eli federal, eta ak lokal nou yo, ansanm ak patnè nou 
yo nan domèn travay la pou kolaborasyon ak angajman yo pou kenbe pwojè sa a sou 
bon chemen an. Ansanm, n ap asire ke Nouyòk Santral nap pran devan nan bati avni 
fabrikasyon semikondiktè Etazini an."  
  
Manm Asanble William Magnarelli te deklare, "Nou kontan ke Gouvènè Hochul, 
Micron, National Grid, ak PSC a te mete tèt ansanm nan yon pwopozisyon pou konstwi 
yon liy transmisyon nesesè pou Kanpis Micron yo pwopoze a. Sa a se yon lòt pa nan 
pote Micron ak plizyè milye djòb nan zòn nou an. Mwen felisite Gouvènè a ak ekip li a."  
  
Manm Asanble Al Stirpe te deklare, "Avèk fevè noy jwenn pou liy transmisyon sèvis 5 
km lan pou alimante enstalasyon Micron yo, nou fè yon pa anplis pou nou transfòme 
pwojè plizyè faz sa a an reyalite. Gras a egzanp istorik sa a nan kolaborasyon piblik-
prive, Micron gen enfrastrikti li bezwen pou poze fondasyon li epi alimente yon peryòd 
transfòmasyon kwasans ekonomik nan tout rejyon an. Apa envestisman monimantal li 
a, prezans Micron nan Nouyòk Santral pwomèt plizyè milye djòb ki byen peye, inisyativ 
devlopman mendèv endispansab, ak yon amelyorasyon nan kalite lavi pou rezidan yo 
ak Fon Envestisman Kominotè li a. Lè yo mete ansanm revitalizasyon kominotè a ak 
devlopman ekonomik la, momantòm Micron nan Nouyòk Santral ap kontinye elaji atravè 
eta a pou plizyè ane k ap vini yo."  
  
Manm Asanble Pamela Hunter te deklare, "Pwogrè kontinyèl Micron an make yon 
moman transfòmasyon pou Nouyòk Santral. Pwojè sa a plis pase yon envestisman 
ekonomik, se yon angajman pou lavni kominote nou an. M ap konsantre sou asire ke 
opòtinite Micron pote yo aksesib pou moun ki deja rele kominote sa a lakay yo. Avèk 
travay ki byen peye, opòtinite pou veteran ak ti biznis yo, ak envestisman istorik nan 
enfrastrikti ak dirabilite, Micron ap ede bati yon Nouyòk Santral ki pi solid e ki pi rezistan 
pou jenerasyon k ap vini yo."  
  
Chèf Egzekitif Konte Onondaga a Ryan McMahon, te deklare, "Youn nan rezon 
prensipal ki fè Micron te chwazi Konte Onondaga se te aksè ak elektrisite an abondans 
epi ki fyab. Kounye a, avèk apwobasyon PSC a, jodi a make yon lòt gwo pa annavan 
pandan Micron ap prepare pou fè pi gwo envestisman sektè prive nan listwa peyi nou 
an epi fè Konte Onondaga ak Nouyòk Santral tounen sant fabrikasyon semikondiktè 
nan Amerik di Nò."  
  



Depi lè li te antre an fonksyon, Gouvènè Hochul te bay endistri semi-kondiktè a priyorite 
kòm yon pati enpòtan nan ajanda devlopman ekonomik li a. Gouvènè a te sekirize yon 
envestisman kapital 500 milyon dola pou Konplèks Nanoteknoloji Albany NY CREATES 
la avèk yon envestisman total eta a ki se 1 milya dola pou lanse patenaryayon 
patenarya 10 milya dola ki pral pote yon Sant Litografi EUV ak NA wo dènye kri nan 
Konplèks la. Gouvènè Hochul te anonse patenarya ak IBM, Micron, Applied Materials, 
Tokyo Electron, ak lòt lidè nan endistri semikondiktè a ane pase nan kad angajman li 
pou talbi yon sant mondyal pou fabrikasyon semikondiktè nan Nouyòk. Depi nouvo sant 
sa fini, l ap apiye lòt envestisman ki lye ak semikondiktè pou fè Nouyòk akeyi premye 
Sant Litografi Wot NA EUV piblik nan Amerik Dinò a, sipòte kwasans alontèm ekonomi 
teknoloji Nouyòk la, epi kreye e konsève plizyè milye travay dirèk, endirèk, ak sendika 
konstriksyon.  
  
Kòm yon pati nan bidjè ane fiskal 2026 la, Gouvènè Hochul te garanti 100 milyon dola 
an finansman adisyonèl pou pwogram Atraksyon Sible Pasèl Nouyòk ki Pare pou yo 
Mete yo nan Chantye (Focused Attraction of Shovel-Ready Tracts New York, FAST NY) 
FAST NY ki te lanse an desanm 2022, te bay plis pase 175 milyon dola pou prepare plis 
pase 1012 ekta (2,500 acre) atravè 20 sit atravè rejyon Nò Eta a pou lanse aktivite yo, 
yon karakteristik kle lè biznis yo ap chèche kote pou rete. Prim pou amelyore sit yo te 
atire konpayi tankou Edwards Vacuum, Siemens Mobility, Chobani ak fairlife. Konpayi 
sa yo ap envesti 2.23 milya dola nan nouvo enstalasyon nan tout eta a, sa ki pral kreye 
plis pase 2,150 nouvo djòb.  
  
Semikondiktè yo enpòtan anpil pou fòs ekonomik nasyon an, sèvi kòm sèvo elektwonik 
modèn yo, ak pèmèt teknoloji enpòtan pou kwasans ekonomik Etazini, sekirite 
nasyonal, ak konpetisyon mondyal. Endistri a anplwaye dirèkteman plis pase 300,000 
moun nan Etazini epi li sipòte plis pase 1.8 milyon lòt travay lokal. Semikondiktè yo se 
youn nan senk pi gwo pwodui ekspòtasyon Etazini, epi endistri a se premye kontribitè 
nan pwodiktivite travay, ki sipòte amelyorasyon nan efikasite nan prèske chak sektè 
ekonomik — soti nan agrikilti rive nan fabrikasyon.  
  
Nouyòk genyen yon endistri semikondiktè solid ak 156 konpayi semikondiktè ak chèn 
apwovizyònman ki anboche plis pase 34,000 Nouyòkè. Anba lidèchip Gouvènè Hochul, 
endistri a ap kontinye elaji atravè gwo envestisman ki soti nan biznis semikondiktè yo ak 
konpayi chèn apwovizyònman tankou Micron, GlobalFoundries, AMD, Edwards Vacuum 
ak TTM Technologies pou elaji prezans yo nan Nouyòk.  

